
“Uşaq Səfirlər Məclisi”nin  

regional nümayəndəlikləri haqqında   

 

 ƏSASNAMƏ 

1. Ümumi müddəalar 

 

1.1. Bu əsasnamə Ailə, Qadın və Uşaq Problemləri üzrə Dövlət Komitəsinin (bundan 

sonra - Komitə) layihəsi əsasında fəaliyyət göstərən “Uşaq Səfirlər Məclisi”nin 

(bundan sonra – Məclis) regionlarda fəaliyyət göstərən nümayəndələrin təşkilati 

və hüquqi fəaliyyətini tənzimləmək məqsədilə qəbul olunmuşdur. 

1.2. Regional nümayəndəliklərin fəaliyyətinə Dövlət Komitəsi və aidiyyəti qurum 

nəzarət edir. 

1.3. Regional nümayəndələr yüksək etik davranış qaydalarına əməl etməli, Məclisin 

nüfuzuna xələl gətirəcək addımlardan çəkinməlidirlər. 

1.4. Regional nümayəndəlik vətənpərvərliyə və milli-mənəvi dəyərlərə hörmət, 

dövlətçilik, könüllülük, hüquq bərabərliyi, qərəzsizlik prinsipləri əsasında fəaliyyət 

göstərir. 

1.5. Əsasnaməyə əlavə və dəyişikliklər Komitə ilə razılaşdırılmaqla edilə bilər. 

 

  

2. Regional nümayəndəliyin məqsədləri 

2.1. Nümayəndəliyin məqsədləri aşağıdakılardır: 

2.2. uşaq hüquqlarının müdafiəsi istiqamətində uşaqların fəallığının artırılması; 

2.3. uşaqlarda idarəetmə və liderlik mədəniyyətinin, müstəqil özünü ifadə etmə 

bacarıqlarının formalaşdırılması; 



2.4. uşaqların maraqlarına toxunan məsələlərdə onların iştirakının təmin edilməsi; 

2.5. regionlarda yaşayan uşaqların ictimai fəallığının artırılması; 

2.6. uşaqların fəal vətəndaşlıq ruhunda istiqamətləndirilməsi. 

 

3. Nümayəndəliyin fəaliyyət istiqamətləri 

3.1. Nümayəndəliyin fəaliyyət istiqamətləri aşağıdakılardır: 

3.1.1. dövlət uşaq siyasətinin həyata keçirilməsinə dəstək göstərmək; 

3.1.2.  cəmiyyətdə uşaq hüquqlarını təşviq etmək; 

3.1.3  uşaq hüquqları ilə bağlı regionlarda yaşayan uşaqlar arasında maarifləndirmənin 

həyata keçirilməsi, onların bilik və bacarıqlarının artırılması. 

 

4. Regional nümayəndəliyinin vəzifələri 

4.1. Regional nümayəndəliyin vəzifələri aşağıdakılardır: 

4.2. Dövlət və dövlətçilik, vətənpərvərlik və milli-mənəvi dəyərlərə hörmət prinsiplərini 

əsas tutmaq; 

4.3. verilən tapşırıqları icra etmək; 

4.4. Nümayəndəliyin əsasnaməsinə uyğun göstərişlərə əməl etmək; 

4.5. uşaq hüquqları ilə bağlı müxtəlif tədbirlər, təlimlər, layihələr həyata keçirmək; 

4.6. region üzrə uşaqların hüquqlarının pozulmasına qarşı mübarizə aparmaq, onların 

problemlərini keçirilən iclaslarda qaldırmaq; 

4.7. regionda yaşayan uşaqların bir-biri ilə əlaqələndirilməsi, birgə fəaliyyətlərə 

qoşulması və bacarıqlarının artırılması istiqamətində işlər görmək; 

4.8. Kuratorların keçirdiyi iclaslarda və tədbirlərdə iştirak etmək; 

4.9. Hər ayın sonunda öz fəaliyyəti, gördüyü işlər barəsində hesabat hazırlamaq və 

aidiyyəti üzrə kuratora təqdim etmək; 

4.10. Məclis üzvlərinə və uşaqlara qarşı münasibətdə nəzakətli, xeyirxah, diqqətli və 

səbrli olmaq; 

4.11. müxtəlif yaş kateqoriyaları üzrə uşaqların cəmiyyətə inteqrasiyası və inkişaf 

prosesini sürətləndirmək; 

4.12. regionda yaşayan uşaqlar arasında intellektual oyunlar və yarışlar təşkil etmək; 

4.13. öz fəaliyyətində obyektiv və qərəzsiz olmaq; 



4.14. regionda tətbiq ediləcək iş planını Məclisin müzakirəsinə təqdim etmək. 

 

5. Regional nümayəndəliyin hüquqları  

5.1. Regional nümayəndəliyin hüquqları aşağıdakılardır: 

5.2. uşaq hüquqları sahəsində kuratora təklif, layihə, rəy və sorğu vermək; 

5.3. region nümayəndəliklərinin fəaliyyətinin təkmilləşdirilməsi üçün tədbirlər görmək; 

5.4. regionda yaşayan uşaqların narahatlığına səbəb olan məsələləri kuratora 

bildirmək. 

 

 

6. Regional nümayəndələrin fəaliyyətinin təşkili 

6.1. Naxçıvan Muxtar Respublikası da daxil olmaqla Azərbaycanın hər bir şəhər və 

rayonunda 2 nümayəndə (1 qız, 1 oğlan olmaqla) fəaliyyət göstərir ; 

6.2. Nümayəndəliyin idarəetmə orqanı Uşaq Səfirlər Məclisinin üzvlərindən təyin 

olunmuş kurator və müavinidir; 

6.3. Kurator (müavin); 

6.3.1. Nümayəndələrin fəaliyyəti ilə bağlı ay ərzində bir dəfədən az olmamaqla onlayn 

iclaslar təşkil edir; 

6.3.2. Nümayəndələrin layihələrini təsdiq üçün Dövlət Komitəsinə təqdim edir; 

6.3.3. Nümayəndələrin fəaliyyəti ilə bağlı hər ay və ilin sonunda illik hesabatı təsdiq 

üçün Dövlət Komitəsinə təqdim edir; 

 

 

7. Regional nümayəndəliyə qəbul 

7.1. Nümayəndəliyə qəbul Elm və Təhsil Nazirliyinin regional təhsil idarələri 

tərəfindən təqdim olunan namizədlər arasından müsahibə əsasında seçilir; 

7.2. Qəbul zamanı namizədin bilik səviyyəsi, ümumi dünyagörüşü və nümayəndə 

üçün zəruri olan keyfiyyətlərini yoxlamaqla, uyğunluq müəyyən edir. 

7.3. Nümayəndələr idarəetmə və liderlik mədəniyyətinə, müstəqil özünü ifadə və 

komandada işləmək bacarığına, ictimai fəallığa, yüksək məntiqi təfəkkürə, səlist 

nitq qabliyyətinə malik uşaqlar arasından seçilərək təyin edilir. 

7.4. Hər bir şəhər/rayon üzrə bir qız və bir oğlan olmaqla iki nümayəndənin seçilir. 



7.5. Bu əsasnamənin 8-ci bəndinə əsasən fəaliyyətinə xitam verilmiş regional 

nümayəndələrin boş qalan yerinə 7-ci maddənin 7.1-7.4-cü bəndlərinin 

tələblərinə uyğun namizədlər seçilərək təyin edilir. 

 

 

8.  Regional nümayəndənin fəaliyyətinə xitam verildiyi hallar  

8.1. Regional nümayəndənin fəaliyyətinə aşağıdakı hallarda xitam verilir: 

8.2. könüllü olaraq region nümayəndəliyindən çıxdıqda; 

8.3. nümayəndənin 18 yaşı tamam olduqda; 

8.4. vəzifələrini yerinə yetirmədikdə; 

8.5. şəhəri/rayonu tərk etdikdə; 

8.6. məclisin nüfuzuna xələl gətirən hərəkətlərə yol verdikdə; 

8.7. il ərzində 3 dəfədən artıq iclas və tədbirlərdə iştirak etmədikdə (üzrlü səbəblər 

istisna olmaqla); 

8.8. bu əsasnamənin tələblərini pozduqda; 

8.9. etik davranış qaydalarının kobud surətdə pozduqda. 

 

9. Regional nümayəndəliyin fəalları 

9.1. Nümayəndəliyin hüquq və vəzifələrinin yerinə yetirilməsinə dəstək göstərilməsi 

məqsədilə fəallar aşağıdakı qaydada seçilir: 

9.2. Fəallar Elm və Təhsil Nazirliyinin regional idarələrinin dəstəyi ilə Məclis 

nümayəndələri tərəfindən seçilir; 

9.2.1. fəallar, həmçinin Məclisin region nümayəndələri tərəfindən təşkil olunan tədbirlər 

zamanı xüsusi aktivlik nümayiş etdirən, fəaliyyəti ilə fərqlənən 12-16 yaşlı uşaqlar 

arasından seçilir;  

9.3. regional fəalların fəaliyyətinə bu əsasnamənin 8.2-8.6 və 8.8-8.9-cu bəndlərinə 

uyğun olaraq xitam verilir. 

 

  

 

 


